
M I N N I S B L A Ð  TIL FJÁRLAGANEFNDAR ALÞINGIS

Fjórðungssjúkrahúsið í Neskaupstað
Brýnt er að Fjórðungssjúkrahúsi Austurlands í Neskaupstað, FSN, búi við óbreytt ef ekki 
aukið rekstrarfé. FSN er ein helsta meginstoð þess öfluga efnahags- og atvinnulífs sem tekist 
hefur að byggja upp í landshlutanum. Fjarðabyggðahafnir eru önnur stærsta útílutningshöfn 
landsins, næst á eftir Faxaflóahöfnum, Alcoa Fjarðaál er með stærstu fyrirtækjum landsins og 
mörg af stærstu útgerðar- og fiskvinnslufyrirtækjum landsins eru í Fjarðabyggð. Sú mikla 
verðmæta- og atvinnusköpun sem á sér nú stað, væri vart jafn rismikil nýti núverandi bráða- 
og endurhæfmgarþjónustu FSN ekki við. í reynd standa fu.ll efni til þess að auka þá þjónustu, 
með tilliti til vaxtamöguleika þessara mikilvægu atvinnugreina.

Eru þá ótaldir aðrir vaxtarmöguleikar svæðisins sem eru umtalsverðir og má í þeim efnum 
ekki hvað síst líta til þjónustu við olíuleit og olíuvinnslu og tengdra þjónustugreina vegna 
tækni- og viðhaldsþjónustu, svo að fátt eitt sé nefnt. Möguleikar landshlutans til sóknar á 
þessum sviðum myndu skerðast verulega samhliða frekari samdrætti í rekstri FSN. Jafnframt 
má heita ljóst að samkeppnisstaða landsins i heild sinni biði við það hnekki, en aðgengi að 
m.a. bráða- og endurhæfmgarþjónustu er á meðal ákvarðandi þátta við staðarval og 
fjárfestingamat á þessu sviði. Með nýjum Norðljarðargöngum mun aðgengi að þjónustu 
sjúkrahússins taka verulegum breytingum til batnaðar og það hlýtur að teljast grátleg 
niðurstaða fyrir jafnt ríki sem sveitarfélög landshlutans að sú umtalsverða Ijárfesting sem 
kostað hefur verið til í jarðagangagerðinni nýtist samfélaginu ekki til fulls, hvort heldur litið 
er til íbúa og aðgengi þeirra að nauðsynlegri heilbrigðisþjónustu eða þarfa atvinnulífsins.

Á heildina litið, hlýtur bæjarstjórn Fjarðabyggðar að benda á, að m.t.t. til þess mikilvæga 
hlutverks sem FSN gegnir bæði gagnvart lifí og heilsu íbúa á Austurlandi og atvinnulífí 
landshlutans, er það verulegum vafa undiroipið hvaða raunspamaður hljótist a f frekari 
samdrætti en orðinn er í starfsemi sjúkrahússins. Mikilvægt er að hafa í þessu sambandi 
hugfast, að þrátt fyrir þann þrönga stakk sem sjúkrahúsrekstrinum hefur verið skorinn, hefur 
tekist að verja starfsemina m.a. með stuðningi nærsamfélagsins. Jafnvel hefur tekist að bæta 
um betur í öflugu endurhæfingarstarfi sjúkrahússins, sem gert hefúr m.a. hjarta- og 
lungnasjúklingum kleift að snúa aftur á vinnumarkað að hluta eða öllu leyti. Slík endurhæfmg 
til sjálfsbjargar er nær óhugsandi miðað við núverandi fjárhagsforsendur innan 
heilbrigðiskerfísins sökum ljarlægðar frá meginstofnunum á höfuðborgarsvæðinu. Færa má 
fyrir því gild rök, að stjómvöld ættu að horfa í mun ríkari mæli en nú er, til þess 
raunspamaðar sem FSN hefur og getur haft í för með sér fyrir ríkissjóð.

Þá er enn fremur brýnt að stækka heilsugæsluna á Reyðarfirði sem miðstöð heilsugæslu í 
Fjarðabyggð, ijölmennasta sveitarfélagi Austurlands. Athuganir hafa leitt í ljós, að reksturinn 
nær ekki sinna nauðsynlegri grunnþjónustu miðað við núverandi umfang. Mikilvægt er að 
tveimur læknum verðir gert kleift að starfa við heilsugæsluna, m.a. með tilliti til starfsálag. Þá

Ofanflóðavarnir
Mikilvægt er að tryggja áframhaldandi fjármagn til uppbyggingar á ofanflóðamannvirkjum i 
Fjarðabyggð.

í Neskaupstað hefur verið unnið að ofanflóðavömum á undanfömum árum og næsti áfangi er 
að verja hugsanleg flóð úr Urðarbotnum (milli Dranga- og Tröllagils) en þar er frumathugun á 
lokastigi. Þá er unnið að frumathugun vegna ofanflóða í Nes- og Bakkagili. Vinna þarf 
umhverfismat í tilfellum þessara ofanflóðavama.

Á Eskifirði eru hafnar framkvæmdir við krapavamir í Bleiksá og unnið að hönnun mannvirkja 
við Fllíðarendaá. Vinna þarf að umhverfismati og hönnum á vömum í þeim árfarvegum sem 
eftir eru á Eskifírði.

Barnaverndarúrræði
Skortur er á úrræðum á landsbyggðinni og of mikil áhersla lögð á höfuðborgarsvæðið. Mikill 
kostnaður fylgir málaflokknum. Vantar aukið fjármagn og aðgengi vegna úrræða.

Menningarsamningar
Mikilvægt að fjármagn sé óbreytt til menningarsamnings við landshlutann. Mennta- og 
menningarmálaráðuneytið hafi áfram eftirfylgni við samninginn þrátt fyrir að 
atvinnuvegaráðuneytið komi einnig að málum.

Virðingarfyllst,


